
Yang Berhormat SaudaraLiew Chin Tong,
Timbalan Menteri MITI

Yang Berbahagia Dato’ Hairil Yahri Yaacob,
Ketua Setiausaha MITI

Timbalan-timbalan Ketua Setiausaha MITI,

Ketua-ketua Agensi MITI,
Ketua-Ketua Persatuan Industri,
Pempamer-Pempamer,
Rakan-Rakan Media;

Assalamualaikum Warahmatullahi Wabarakatuh, Salam
Malaysia MADANI dan Selamat Petang.

Tuan-tuan dan puan-puan sekalian.

1.  Alhamdulillah kita dapat bersama-sama berkumpul pada
hari ini meraikan sambutan Program Hari Terbuka MITI
atau MITI Day. Selaku hos dan penyedia lokasi bagi
program kita hari ini, MITI berterima kasih kepada semua
agensi-agensi MITI yang berjaya menarik minat lebih 22
syarikat berjenama tempatan dan antarabangsa

untuk memeriahkan Program hari ini.



2. Antaranya Sharp, Pensonic, DSX Technology, Nestle,
Panasonic dan Farm Fresh — terima kasih kerana
membantu kami mendekatkan masyarakat dengan
inisiatif ekonomi, perdagangan dan industri yang

dilaksanakan oleh MITI dan agensi-agensinya.

3. MITI Day sentiasa berkonsepkan mesra rakyat yang
boleh dilihat dan boleh dirasa, dengan fokus kepada
lima (5) elemen utama iaitu Pelaburan, Perdagangan
Antarabangsa, Pembangunan Industri, Peluang

Pekerjaan dan Seranta (Outreach).

4. Ini selaras dengan hala tuju MITI untuk kekal komited
dalam menarik pelaburan baharu berkualiti dan
berimpak tinggi, memperluaskan jaringan
perdagangan antarabangsa serta memperkukuhkan
sektor industri. Sektor-sektor ini  merupakan

penyumbang utama pembangunan ekonomi negara.

PRESTASI PERDAGANGAN DAN PELABURAN 2024

5.  Alhamdulillah, bulan Ogos 2024 menyaksikan Malaysia
terus  merekodkan  peningkatan perdagangan

sebanyak 18.6% tahun-ke-tahun.



Kita juga mencatatkan pertumbuhan terpantas
sehingga mencecah RM252.65 bilion dalam tempoh 22
bulan sahaja. Nilai eksport pula naik 12.1% kepada
RM129.16 bilion, peningkatan selama lima bulan
berturut-turut. Pertumbuhan ini membawa kepada
lebihan dagangan yang ke-52 bulan berturut-turut sejak
Mei 2020.

Malaysia juga telah merekodkan pelaburan yang
diluluskan bernilai RM160 bilion bagi tempoh separuh
pertama tahun 2024, melonjak 18% berbanding tahun

sebelumnya.

Penambahbaikan kedudukan fiskal negara dan kerangka
Ekonomi MADANI telah meyakinkan pelabur asing dan
tempatan untuk terus melabur di Malaysia. Kombinasi
pertumbuhan eksport dan pelaburan juga telah
menyumbang kepada pertumbuhan Keluaran Dalam
Negara Kasar (KDNK) sebanyak 5.9% bagi Suku
Kedua tahun ini berbanding 4.2% pada tempoh yang

sama, tahun 2023.

Kerangka Ekonomi MADANI yang mantap, dan hala
tuju dasar-dasar yang jelas menjadikan Malaysia
antara hanya beberapa negara di dunia yang

ekonominya berkembang dengan baik, terutamanya



10.

11.

dalam ketidaktentuan ekonomi global. Alhamdulillah,
matawang Ringgit juga telah mengukuh 12%

berbanding Dolar AS dalam suku ketiga tahun ini.

Namun, yang paling penting adalah bagi kami untuk
memastikan agar manfaat pertumbuhan KDNK dan
eksport ini dirasai oleh rakyat dan sektor perniagaan,

terutamanya PKS.

Sebab itulah, di bawah Ekonomi MADANI, MITI komited
memastikan pelaksanaan semua dasar dan inisiatif ini
akan menyediakan peluang pekerjaan bergaji lebih
tinggi untuk rakyat Malaysia, dan juga pelbagai

peluang perniagaan untuk PKS.

PEMBANGUNAN INDUSTRI NEGARA

Hadirin sekelian,

12.

lzinkan saya berkongsi perkembangan terkini
pembangunan industri. Kita semua tahu mengenai Pelan
Induk Perindustrian Baharu 2030 (NIMP 2030) yang
dilancarkan pada September 2023. Pelan ini bertujuan
untuk menyusun semula sektor industri Malaysia,
agar kedudukannya kukuh, mampan dan berdaya

tahan dalam rantaian nilai global.

14.

15.

Seperti yang saya sebut tadi, yang paling penting
adalah limpahan ekonomi kepada rakyat, perniagaan
dan PKS. Contohnya, melalui Strategi Semikonduktor
Nasional (NSS), antara sasaran utama adalah untuk
menarik pelaburan sebanyak RM500 bilion ke dalam

sektor ini menjelang tahun 2030.

Sehingga Jun 2024, industri semikonduktor telah
menerima pelaburan sebanyak RM34.6 bilion, di mana
RM33.6 bilion adalah pelaburan asing - ini membawa
masuk pelbagai teknologi terkini, dan pekerjaan

bernilai tinggi untuk rakyat kita.

Kita sasarkan sekurang-kurangnya 60,000 jurutera
Malaysia bakal bekerja di dalam industri ini menjelang
2030. Insya-Allah, mereka bukan sahaja akan
meningkatkan kepakaran dalam bidang teknologi tinggi
seperti rekaan cip, pembuatan serta R&D, tetapi juga

akan mendapat gaji yang lebih tinggi.

PAMERAN MITI DAY 2024

Hadirin sekelian,

16.

Jadi, hari ini MITI Day mempamerkan sebahagian dari

pelaksanaan dasar-dasar industri MITI. Contohnya,

18.

19.

20.

melalui Dasar Automotif Nasional 2020 (National
Automotive Policy — NAP 2020), Mini Malaysia Autoshow
mempamerkan jenama-jenama seperti PROTON,
PERODUA, BMW, VOLKSWAGEN dan CHERY.

Di bawah Dasar NAP 2020 juga, kita ada beberapa
inisiatif bagi mempromosikan penggunaan EV. Ini
termasuk pengecualian cukai jalan serta rebat
sebanyak RM2,400 untuk pembelian atau langganan

motosikal elektrik.

Peruntukan untuk rebat ini masih ada, jadi bagi mereka
yang berpendapatan kurang dari RM120,000
SETAHUN dan berminat untuk memiliki motosikal
elektrik, manfaatkan rebat yang masih ditawarkan pada

hari ini.

Bagi mereka yang mencari kerja, karnival kerjaya kita
menawarkan lebih 2,600 peluang pekerjaan oleh lebih
daripada 22 buah syarikat untuk para graduan yang

hadir pada hari ini.

Kita juga memberi fokus kepada industri latihan TVET
dan antara penyedia latihan yang hadir pada hari ini
adalah Jabatan Tenaga Manusia, Volkswagen Group

Malaysia, German Malaysian Institute, AERO



Malaysia Engineering Center dan Advanced
Technologi Training Center (ADTEC) Shah Alam.

PELANCARAN LAPORAN KELESTARIAN MITI

Tuan-tuan dan Puan-Puan sekalian,

21.

22.

23.

Dalam kesempatan ini, MITI juga dengan bangganya
ingin melancarkan Laporan Kelestarian MITI 2023 (MITI
Sustainability Report 2023).

Ini  merupakan Laporan Kelestarian pertama
seumpamanya di peringkat Kementerian di negara ini
dan adalah susulan kepada pelancaran Rangka Kerja
Nasional Alam Sekitar, Sosial dan Tadbir Urus Industri
MITI (i-ESG Framework) pada tahun lepas (2 Oktober
2023).

Pelaporan kelestarian ini bertujuan membangunkan
industri dan sektor perdagangan yang menerapkan
amalan mampan. Usaha ini menunjukkan komitmen
MITI dalam memastikan industri kita akan tetap
mendapat akses kepada pasaran lestari, serta mampu
meningkatkan kecekapan pengurusan sumber,
mengukuhkan tadbir urus dan mencapai sasaran

sifar bersih (net-zero) negara.

24.

25.

Suka saya berkongsi bahawa laporan ini telah
dihasilkan dan diterbitkan sepenuhnya secara
dalaman dengan verifikasi audit pihak ketiga untuk
tujuan jaminan (assurance). Usaha ini diharapkan akan
mendorong lebih ramai pemain industri untuk memulakan
pelaporan kelestarian mereka sendiri, kerana inisiatif ini
bukan sahaja memanfaatkan alam dan generasi akan

datang, malah meningkatkan daya saing perniagaan.

Saya yakin, ekosistem ekonomi negara yang mampan,
dengan alam sekitar yang lestari dan kesejahteraan
sosial yang saksama mampu merealisasikan objektif
menaikkan ‘lantai bagi rakyat’ dan ‘siling bagi
Kerajaan dan perniaagan’ melalui kerangka Ekonomi
MADANI.

PENUTUP

Hadirin yang saya hormati,

26.

Sebagai penutup, saya berharap agar rakyat dan PKS
serta semua sektor industri yang hadir dapat menilai
sendiri usaha berterusan MITI dan agensi-agensinya
untuk memajukan ekonomi sejajar dengan visi Malaysia
MADANI.



27. Akhir kata, terimalah serangkap pantun dari saya:

Tarik pelaburan, perkasa industri
Perniagaan makmur, rakyat sentosa
Kembangkan eksport, maju ekonomi
Misi MADANI, MITI laksana

Sekian, wabillahi Taufik wal Hidayah Wassalamualaikum

Warahmatullahi Wabarakatuh.

